
ИЗИЛДӨӨНҮН ЖАЛПЫ МҮНӨЗДӨМӨСҮ 

Диссертациянын темасынын актуалдуулугу. Азыркы кездеги коомдогу 

социалдык-экономикалык өзгөрүүлөр, ааламдаштыруу процесси, маалыматтык 

технологиялар, экологиялык  кризистер калыптанып жаткан өспүрүмдүн ички 

дүйнөсүнө, психикасына абдан күчтүү таасир тийгизүүдө. Натыйжада 

өпүрүмдөрдүн арасындагы наркомания, токсикомания, суицид, адам өмүрүнө кол 

салган агрессивдүү жүрүм-турумдары, кылмыштуулук улам барган сайын көбөйүп, 

коомчулукту тынчсыздандырууда. Мына ушуга байланыштуу КРда 2006-жылдын 

7-августунда балдардын укуктарын коргоо боюнча бир катар укуктук 

нормативдик документтер кабыл алынган. КРнын ички иштер министрлигинин 

такталган маалыматы боюнча 2017-жылы өспүрүмдөрдүн арасында 1148 

кылымыштуулук катталган. Жогорку класстын окуучуларын социалдаштыруу, 

алардын коомдо өз ордун табуусу, аларда пайда болгон агрессивдүүлүк эң курч 

проблемага айланууда. 2019-жылы ɵспүрүмдɵрдүн арасында 62 суицид катталган. 

Бүгүнкү күндɵ өлкөбүздө билим берүүнү өнүктүрүүгө багытталган стратегиялык 

документтерде, концепцияларда мектепте окуучуларга тарбия берүүнүн деңгээлин 

жогорулатуунун зарылдыгы белгиленген. 

Жогорку класстын окуучулары – татаал коомдук-демографиялык топ катары 

психофизиологиялык өзгөчөлүктөрү менен кескин айырмаланат. Мына ушуга 

байланыштуу социалдык институт катары мектептин ишмердүүлүгүнүн башкы 

багыты өспүрүмдөргө моралдык норманы сактоону, адептүүлүккө, адамдарды 

сыйлай билүүгө үйрөтүүдө, акыл-эстүү жүрүм-турумду тарбиялоого багытталат. 

Балдар арасындагы агрессия маселелери боюнча дисциплинарлар аралык 

изилдөөлөр жүргүзүлүп, бир катар илимий теориялар жаралган. 

Агрессивдүүлүктүн пайда болушу жана аны жоюунун педагогикалык маселелери 

А.С. Белкин (1991), П.П. Блонский (1978), Л.М. Зюбин (1982), О.И. Истрофилова 

(2006), В.П. Кащенко.(1994), А.В. Ковальчук жана Н.Г. Рукавишникова (2004), И.Э. 

Кондракова (2000), Н.К. Крупская (1979), А.С. Макаренко (1990), С.В. Гребенких 

(2006); окуучулардын агрессивдүү жүрүм-турумун изилдөөнүн психологиялык 

негиздери С.А.Беличева (1989), Л.И. Божович (1999), А.И. Заваржин (2003), Н.Д. 

Левитов (2005), С.В. Михейкина (2006),С.Н. Ениколопов (2014), Л.М. Семенюк 

(2005), Д.И. Фельдштейн (2009), И.А.Фурманов (2007), К.Г.Юнг (1997); Мектеп 

окуучуларынын агрессивдүү жүрүм-турумун типтештирүү С Беличева (2013), 

В.Братусь (1985), И.А. Невский жана С.С. Невский (1994), И.А.Фурманов (2010), 

жыныс курагына К.Джеклин, Э.Маккоби жана Ж.А. Мартин (1983), биологиялык 

жана коомдук факторлорго байланыштуулугу Э. Фромм (1990), З. Фрейд (2005) 

ж.б. тарабынан изилденген. 

Кыргызстанда агрессивдүүлүктүн пайда болушу жана аны алдын алуунун 

айрым маселелери Г. Жумабаева (,2012), А. Иманбаев (2015), Б. Ишимова жана Ч.Т. 

Осмонова (2001), Р.Ш. Турдубаеванын (2017), А.М. Мамытов жана 

Г.Тагаевалардын (2018) изилдɵɵлɵрүндɵ каралган. Ошондой эле КРнын билим 

берүү жана илим министрлиги тарабынан сунушталган методикалык 

колдонмолорду (2013, 2015) белгилɵɵгɵ болот. Түздөн-түз изилдөөнүн 

проблемасы менен байланышкан Г. Жумабаева, А. Иманбаевдин, Р.Ш. 

Турдубаеванын изилдөөлөрүн жана КРнын министрлиги тарабынан 2015-жылы 

иштелип чыккан методикалык колдонмону белгилөөгө болот. Жогоруда аталган 

окумуштуулардын илимий изилдөөлөрү, иштелип чыккан методикалык 

колдонмолор теориялык жана практикалык мааниге ээ. Бирок, азыркы кездеги 

дүйнɵдɵгү ааламдаштыруу процессинин, коомдогу социалдык-экономикалык 

ɵзгɵрүүлɵрдүн, маалыматтык технологиялардын кеңири колдонулушунун 

шарттарында Кыргызстандын мектептеринин жогорку классынын окуучуларынын 

арасында пайда болгон агрессивдүүлүк жоруктардын ɵсүшү изилдɵɵнү талап 

кылат. 

Ошентип, илимий адабияттарды жана педагогикалык практиканы талдоонун 

натыйжасында төмөндөгүдөй карама-каршылыктарды аныктоого негиз болду: 

– мектептин жогорку класстын окуучуларынын арасындагы агрессивдүү 

жоруктарды жоюунун зарылдыгы менен бул проблеманын теориялык жактан 

иштелип чыкпагадыгынын ортосундагы; 

– мектеп мугалимдеринин жогорку класстын окуучуларынын арасында 

пайда болгон агрессивдүү жоруктарды жоюунун илимий-методикалык жактан 

негизделген технологиясына болгон муктаждыгы менен алардын илимий-

методикалык жактан камсыз болбогондугунун ортосундагы. 

Демек «Мектепте жогорку класстын окуучуларынын агрессивдүү 

жоруктарын жоюунун педагогикалык шарттары кандай жана аларды кантип ишке 

ашырууга болот?» – деген маселе изилдөөнүн проблемасын түзөт. 

Бул проблеманы чечүү мектепте жогорку класстын окуучуларынын 

агрессивдүү жоруктарынын пайда болушунун себептерин, аларды жоюунун 

педагогикалык шарттарын аныктоонун зарылдыгы “Жогорку класстын мектеп 

окуучуларынын агрессивдүүлүк жоруктарын жоюунун педагогикалык шарттары” 

– деген теманы тандап алууга негиз болду. 

Диссертациянын темасынын ири илимий программалар жана негизги 

илимий изилдөө иштери менен байланышы. Диссертациялык иш «Кыргыз 

Республикасында билим берүүнү өнүктүрүүнүн стратегиялык багыттарында», 

Кыргыз Республикасынын «Балдар жөнүндө кодекс» мыйзамында белгиленген 

милдеттер менен шартталып, И. Арабаев атындагы КМУнун педагогика 

кафедрасынын 2015-2020-жж. илимий изилдөө иштеринин тематикалык 

пландары менен байланышта аткарылды.  

Изилдөөнүн максаты: жогорку класстын мектеп окуучуларынын 

агрессивдүү жоруктарды жоюунун педагогикалык негиздерин, шарттарын 

аныктоо жана аларды эксперименталдык текшерүүдɵн ɵткɵрүү. 

Изилдөөнүн милдеттери:  

1.  Жогорку класстын окуучуларынын жүрүм-турумундагы агрессивдүү 

жоруктары жана аны жоюу проблемасынын теориядагы жана практикадагы 

абалын аныктоо; 

2. Жогорку класстын окуучуларынын агрессивдүүлүгүнүн келип 

чыгышынын факторлорун жана мазмунун аныктоо; 

3. Жогорку класстын окуучуларынын агрессивдүүлүгүн жоюунун 

педагогикалык шарттарын, критерийлерин жана деңгээлдерин аныктоо жана 

теориялык моделин иштеп чыгуу; 

4. Аныкталган педагогикалык шарттарды жана моделди педагогикалык 

эксперимент аркылуу текшерүү жана илимий практикалык сунуштарды иштеп 

чыгуу. 

Алынган натыйжалардын илимий жаңылыгы: КРда кабыл алынган 

расмий документтерди, изилдөөнүн проблемасы менен байланышкан илимий 

булактарды, педагогикалык практиканы талдоонун негизинде Жогорку класстын 

окуучуларынын агрессивдүү жоруктарын жоюу проблемасынын теориядагы жана 

практикадага абалы аныкталды; жогорку класстын окуучуларынын агрессивдүү 

жоруктарынын, келип чыгышынын өзгөчөлүктөрү, факторлору айкындалды;  

жогорку класстын окуучуларынын агрессивдүү жоруктарын жоюунун 

теориялык модели жана аны ишке ашыруу аныкталды;  педагогикалык 

шарттардын жана теориялык моделдин натыйжалуулугу педагогикалык 

эксперимент аркылуу текшерилип, практикалык сунуштар иштелип 

чыккандыгында.  

Алынган натыйжалардын практикалык мааниси. Изилдөөнүн 

жүрүшүндө аныкталган мектептин жогорку класстын окуучуларынын арасында 

пайда болгон агрессивдүү жоруктарын аныктоонун жана жоюунун 

технологиясын, каражаттарын, методикалык сунуштарды, теориялык моделди, 

мектеп мугалимдери, жогорку окуу жайдын окутуучулары, студенттери 

мугалимдердин квалификациясын жогорулатуучу курстардын угуучулары, 

класс жетекчилер жана ата-энелер колдонсо болот.  

Коргоого коюлуучу негизги жоболор.  

1. Коомдогу социалдык-экономикалык өзгөрүүлөрдүн шарттарында 

жогорку класстын окуучуларынын арасында пайда болгон агрессивдүү 

жоруктарын жоюу проблемасынын теориядагы жана практикадагы абалынын, 

бул проблеманы жоюунун зарылдыгы.  

2. Коомдогу өзгөрүүлөрдүн натыйжасында пайда болгон жогорку класстын 

окуучуларынын агрессивдүү жоруктарынын келип чыгышынын себептери 

(өспүрүмдөрдүн коомдо жашоо тууралуу тажырыйбасынын аздыгы жана 

алардагы эмпатиянын деӊгээлинин төмөндүгү, өспүрүм курактагы 

окуучулардын өзүн реализациялоодогу мүмкүнчүлүктөрүнүн чектелгендиги, 

чоӊдордүн же курбуларынын агрессивдүү жүрүм-турумдарын идеалдаштыруу 

жана аларды тууроо; чоӊдордүн балдарга болгон чектен чыккан агрессивдүүлүгү 

ж.б). жана анын мазмуну, окуу тарбия ишинин жүрүшүндө алдын алууга же 

жоюунун педагогикалык-психологиялык механизмдери, тарбия иштеринин 

алгылыктуу формалары, усулдары. 

3. Жогорку класстын окуучуларынын агрессивдүү жоруктарын жоюунун 

педагогикалык шарттары (а) агрессивдүү жүрүм-турумду алдын алууга 

багытталып, инсандын руханий өнүгүүсүн максат кылган педагогикалык 

агартуучулук ишмердүүлүк жана билим берүү процессинин бардык 

катышуучулары үчүн маселени актуалдаштыруу аркылуу ушул проблеманы 

алдын алуу; б) агрессивдүү жүрүм-турумду локализациялоо же токтотуунун 

шарты катары “агрессорду жана агрессияга кабылгандар” менен педагогикалык 

иш алып барууну көӊүл борборуна алуу; в) жогорку класстын окуучуларынын 

өзүн реализациялоого мүмкүндүк бере турган чөйрөнү түзүү жана аны 



6 

 

агрессивдүү жүрүм-турумду алдын алууга жана жоюуга багыттаган коомдук-

педагогикалык (долбоорлоо) теориялык модели жана анын критерийлери 

деңгээлдери. 

4. Аныкталган педагогикалык шарттарды жана моделди педагогикалык 

эксперимент аркылуу текшерүүнүн натыйжалары жана илимий негизделген 

практикалык сунуштар. 

Изденүүчүнүн жекече салымы. Мектепте жогорку класстын 

окуучуларынын арасында орун алган агрессивдүү жоруктарын жоюунун 

теориядагы жана практикадагы абалы аныкталды; жогорку класстын 

окуучуларынын арасында агрессивдүү жоруктарынын пайда болушунун 

факторлору, мазмуну аныкталып, аны жоюунун педагогикалык шарттары жана 

теориялык модели, технологиясы иштелип чыгып, натыйжалуулугу 

педагогикалык экспериментте тастыкталды. Изилдөөнүн жүрүшүндө алынган 

материалдар талданып, окуу методикалык комплекстер, практикалык сунуштар 

иштелип чыгып, мектеп практикасына киргизилди.   

Диссертациянын натыйжаларынын жарыяланышынын толуктугу. 

Изилдөөнүн темасына байланыштуу 9 эмгек анын ичинен 7 макала РИНЦ 

системасында жарыяланган. 

Диссертациянын натыйжаларынын апробацияланышы. Изилдөөнүн 

жыйынтыктары И. Арабаев атындагы КМУда, регионалдык, республикалык 

жана эл аралык илимий конференцияларда талкууланып алардын материалдары 

жарык көргөн; окуу-практикалык колдонмо басылып чыккан. 

Диссертациянын түзүлүшү жана көлөмү. Диссертация киришүүдөн, үч 

баптан, корутундулардан, колдонулган адабияттардын тизмесинен жана 

тиркемелерден турат. Жалпы көлөмү – 159 бет.  

 

ДИССЕРТАЦИЯНЫН НЕГИЗГИ МАЗМУНУ 

 

Киришүүдө изилдөөнүн актуалдуулугу, максаты, жана милдеттери, 

илимий жаңылыгы, практикалык мааниси, коргоого сунушталган жоболор, 

аткарылган ишке изденүүчүнүн кошкон жеке салымы жана анын ишинин 

басылмаларда жарыяланышы, диссертациялык иштин түзүлүшү, көлөмү 

көрсөтүлгөн. 

Биринчи бап “Жогорку класстын окуучуларынын агрессивдүү 

жоруктары жана аны жоюнун теориялык өбөлгөлөрү” деп аталып, 

окуучулардын агрессивдүүлүгүнүн маселесинин теориядагы, практикадагы 

абалы, анын мазмуну, формалары, пайда болушунун жана калыптанышынын 

факторлору, жоюнун шарттары каралган. Изилденип жаткан проблеманы 

ретроспективдүү талдоонун негизинде тɵмɵндɵгүлɵрдү белгилейбиз: 

– Х1Х кылымдан баштап эле агрессивдүүлүк маселеси педагогдордун 

изилдɵɵлɵрүнүн ɵзгɵчɵ предмети болуп келген; 

– бүгүнкү күндɵ агрессивдүүлүк поблемасы педагогикалык, 

психологиялык, социологиялык, медициналык, биологиялык, философиялык 

феномен катары каралууда; 

– бул багытта Кыргызстанда дагы илимий изилдɵɵлɵр жүргүзүлүп, 

мектепте практикалык иш чаралар уюштурулуп бир кыйла тажрыйба топтолду.  

Окумуштуулар агрессивдүүлүк өспүрүм курактарда эң жогорку даражага 

жеткен жана опурталдуу феномен деп эсептешет. Мына ушул проблема боюнча 

бир катар теориялар (“инстинкт теориясы”, “социалдык окуу теориясы”, 

“тоскоолдук жаратуу жана агрессия теориясы”, “биологиялык теория”, 

“бошонуу теориясы” ж.б.) жаралганы менен илимий адабияттарда «агрессия», 

«агрессивдүүлүк», «агрессивдүү жүрүм-турум» түшүнүктөрүнүн бирдей 

аныктамасы жок. Ал эми «агрессия» жана «агрессивдүүлүк» түшүнүктөрү 

окшош эмес.  

Агрессия – бул иш-аракет, адамга зыян келтирүүчү жүрүм-турум. 

Изилдөөнүн жүрүшүндө илимий көз караштарга таянуу менен жогорку класстын 

окуучусунун «агрессиясын анын өз ой-пикирин, адаттарын, ишенимдерин көп 

учурда ассоциалдык, туура эмес көрүнүштөр, жүрүм-турум аркылуу көрсөткөн 

жана өз кызыкчылыгын, укугун коргоодо күчтүүлүктү, зордук- зомбулукту 

демонстрациялап, башка адамдардын укугуна шек келтирүү аркылуу 

билдирилген жана коомдук турмушта кабыл алына бербеген жүрүм-турумдун 

формасы катары түшүнсөк» болот. 

Агрессивдүүлүк инсандын тигил же бул ишти жасоого даярдыгы. Биздин 

изилдөөнүн контекстинде «агрессивдүү жүрүм–турум, жорук инсан аралык 

катнаштын контекстинде каралып, коомдогу адамдардын чогуу жашашынын 

нормасына каршы жүрүм-турумун жөнгө салуунун деформацияланышынын 

даражасы жана деструктивдик жүрүм-турумдун мотивдештирилген өзгөчө 

формасы» деп мүнөздөлдү. 

Илимий булактарга жана мектеп практикасында топтолгон 

тажрыйбаларга, изилдөөлөрүбүздүн натыйжаларына таянуу менен жогорку 

класстын окуучуларынын арасында агрессивдүүлүктүн төмөндөгүдөй 

формаларын көрсөтө алабыз: 

– физикалык агрессия – бул атайылап бир окуучуга денесине залака 

тийгизүү, уруп-сабоо, жолун тосуу, эркиндигин чектөө, буюмун сындыруу же 

тартып алуулар; 

– сексуалдык агрессия – бул күчкө салып жыныстык катнашка мажбурлоо 

же бузук иштерге багыттоо, материалдык пайда көрүү амалында чечинүүгө 

мажбурлоо, сүрөткө тартууга мажбурлоо ж.б;  

– экономикалык агрессиянын мектептеги түрү – опузалоо, рэкет; 

 – дискриминация – адамдын этникалык тиешелүүлүгүнө, жынысына, 

социалдык-экономикалык абалына, диний ишенимине, майыптыгына, жүрүм-

турумдагы өзгөчөлүктөргө, оорунун же башка бир белгилердин болушуна 

жараша агрессивдүү мамилелер; 

– буллинг – бул өзүн коргой албаган инсанга карата, агрессиянын 

жогоруда сүрөттөлгөн түрлөрүнүн бир адам же адамдардын тобу тарабынан 

кайталанып туруучу актысы.  

– хейзинг (мектеп “дедовщинасы”) – жаңы келген окуучуларга 

классташтары же жогорку класстын окуучулары тарабынан адамдык кадырды 

кемсинткен аракеттерди таңуулашы, зомбулуктар; 

– кибербуллинг – заманбап маалыматтык технологиялардын өнүгүшү 

менен адамдын артынан түшүү үчүн, ал тууралуу конфиденциалдык 

маалыматтарды, ушактарды, кордоочу билдирүүлөрдү жайылтуу. 

Кибербуллинг зомбулук көрсөтүп жаткан тарапка анонимдүүлүктү сактоого 

мүмкүндүк берет. Агрессор өзүнүн курмандыгы менен бетме-бет 

кагылышпагандыктан, аны кармоо мүмкүндүгү да азайгандыктан анын 

жоопкерчиликти сезүү сезими да жоголот.  

Жогорку класстын окуучуларынын арасында агрессивдүүлүктүн көп 

көрүнүшү алардын теңтуштарынын жүрүм-турумуна негативдик 

материалдарды чагылдырган массалык маалымат каражаттарына (ММК) багыт 

алуусу жана үй-бүлөнүн, педагогдордун кадыр-баркынын төмөндөшү менен 

түшүндүрүлөт. Агрессивдүүлүктүн формаларынын таралышына мамлекеттеги 

социалдык-экономикалык жана коомдук руханий-психологиялык абал, 

мектептеги жана үй-бүлөлөрдөгү өз ара мамилелешүү маданиятынын денгээли, 

өспүрүмдүн жеке өзгөчөлүктөрү ж.б. жагдайлар менен байланышкан. 

Агрессиялык жүрүм-турумдун жаралышына жеке, топтук, социалдык, маданий 

факторлордун таасири тийет. 

Педагогикалык жамаат агрессия болгон фактыларды таануудан баш 

тартып, болгон окуя үчүн күнөөнү жабырлануучунун өзүнө коюп, ата-энелерди 

укук коргоо органдарына кайрылуудан баш тартууга ынандырган учурда 

зомбулук көрсөтүүчүнүн жазаланбастык сезимин курчутат. Ал эми 

жабырлануучуну айласыздыкка туш кылып, көбүнчө трагедиялык натый-

жаларга алып барат. 2020-жылдын 3 айында гана мына ушул себептердин 

натыйжасында Кыргызстанда бойго жете элек өспүрүмдөрдүн суицидинин 32 

фактысы катталган. 

Мектептерде агрессивдүү жоруктардын жайылышы коомдогу 

агрессияны, социалдык-экономикалык теӊсиздикти, саясий шарттарды, 

маданий нормаларды, салттарды, баалуулуктарды, мыйзамдардын сакталышын 

чагылдырат. Жакшы камсыз болгон, жогорку социалдык статустагы үй-

бүлөлөрдөн чыккан окуучулар аз камсыз болгон үй-бүлөлөрдөн чыккан 

окуучуларды теңине албагандык менен мамиле жасашат. Алар өздөрүнүн 

таарынтуучуларына физикалык агрессия менен жооп беришет. 

Маргиналдашкан өспүрүмдөр башкаларга карата жасаган физикалык кысымы 

социалдык адилеттүүлүктү калыбына келтирүүнүн жана өзүн-өзү ырастоонун 

ыкмасы болуп келет. Айрым учурда кырдаалдык факторлор зомбулук 

аракеттерди жасоого ага шарт түзөт же тоскоолдук жаратышы мүмкүн. 

Практикада орун алган агрессивдүү жоруктарды төмөндөгүдөй бөлүштүрдүк: 

а) болгон ордуна жана убактысына жараша: учурунда коридорлордо, 

дааратканаларда, оюн аянтчаларында, дене тарбия сабагынын кийим 

кийинүүчү бөлмөдө, чоңдор жок далдоо жерлерде жүзөгө ашырылат, себеби 

алардын катышуусу зомбулуктун алдын алып токтотушу мүмкүн; б) 

байкоочулардын катышуусуна жараша: агрессия көрсөтүүчү үчүн башкы 

мотиви өзүнүн бийлигин көрсөтүү, себеби күбөлөрү жок жасоо маанисин 

жоготот; ошондуктан күбөлөр болгон учурда агрессивдүүлүк актылары 

көбүрөөк жана жабырлануучу үчүн өтө катуу травматизациялуулук менен 

жүрөт; в) ичкиликти, баңги заттарды колдонуу же куралдын болушуна жараша: 

агрессия көрсөтүүчүлөр башка окуучуларга караганда көбүрөөк спирт 

ичимдиктерин колдонушат жана жанына курал алып жүрүшөт. 

Агрессивдүүлүктүн жаралышынына гендердик фактор таасир тийгизет. 

Гендердик фактор – системалуу түрдөгү кемсинтүүлөрдүн, дайыма 

кайталануучу кодулоо менен мүнөздөлөт. Бул учурда жабырлануучу каршылык 

көрсөтө албайт жана мурдагыдан катуу агрессияга кабылуудан кооптонуп 

арыздануудан коркуусу агрессивдүүлүктү күчөтөт.  

Мектептин жайгашкан жери да андагы агрессиянын жайылыш 

даражасына таасирин тийгизет. Шаардын же айылдын социалдык жактан 

жакшы эмес, кылмыштуулук абалынын өтө жогорку деңгээли белгиленген 

районунда жайгашкан мектептерде агрессивдүүлүк актылары көбүрөөк 

жасалат. Массалык маалымат каражаттарында, кинодо, популярдуу компьютер 

оюндарында, жарнамада агрессия камтылган сюжеттерди колдонуу менен 

агрессияны бийик тутуу, бул көрүнүштөрдү көп ирет кайталоо өспүрүмдөрдүн 

агрессивдүүлүгүн жогорулатат. 

Жогоруда аталган факторлордун бири да, өзүнчө болгондо, эмне үчүн бир 

адам өзүн мынчалык агрессивдүү алып жүргөнүн, ал эми экинчиси андай эмес 

экендигин, же эмне үчүн бир окуу жайда, экинчисине караганда агрессивдүүлүк 

актылары көбүрөөк жасалгандыгын, түшүндүрүп бере албайт.  

Мына ушуга байланыштуу бул проблеманы жоюуга комплекстүү мамиле 

жасоо талап кылат. Мектептеги агрессивдүүлүк – бул инсандык, үй-бүлөлүк 

жана социалдык факторлордун өз ара татаал аракетинин натыйжасы. Агрессия 

көрсөтүүчү көп учурда эл алдында өзүн агрессивдүү алып жүрөт. Эгер агрессия 

дайыма кайталанса, анын күбөлөрү болот. Агрессиянын демилгечиси, 

обьекттери катары окуучулар да, педагогдор, жетекчилер ж.б. болушу мүмкүн. 

Ар бир окуучу агрессиянын потенциалдуу жабырлануучусу, агрессор же анын 

күбөсү болушу мүмкүн. Эреже катары агрессияны балдар – бул өздөрүнө 

ишенген, топту башкарууга, башкаларды баш ийдирүүгө шыктуу, моралдык 

жана физикалык жактан күчтүү, эмоционалдык импульсивдүү, тез эле 

каарданууга жана агрессияга өтүп кеткен, өз курмандыктарына карата 

эмпатиянын төмөн деңгээлине ээ болгон, көп учурда өз теңтуштарын жана 

өзүнөн кичүүлөрдү гана “бурчка такабастан”, ошондой эле чоңдорду да 

(мугалимдерди, ата-энелерди, тартипти сактоо органдарынын өкүлдөрүн) 

кыжырданткан балдар. Өспүрүмдү агрессияга төмөндөгү жагдайлар түртөт: 

физикалык кемчиликтер (кекечтенүү, чалыр көздүүлүк, начар угуу, кыймылдык 

бузулуулар); дене түзүлүшүнүн өзгөчөлүктөрү (ашыкча салмактуулук же өтө 

арык болуу, мурундун, кулактын формасы, чачтын өңү, бойдун өтө кичинекей 

же өтө узун болушу); жүрүм-турум өзгөчөлүктөрү (түнттүк, уяңдык 

шалаакылык ж.б.); этникалык тиешелүүлүк (өңү, көздүн тилкеси, тилдик 

акцент, улуттук кийим ж.б.); социалдык-экономикалык статус (үй-бүлөлүк 

абалдын оң эместиги, мисалы, ичкилик ичкен ата-энелер, үй-бүлөөнүн 

кирешесинин аздыгы, абройлуу буюмдардын жоктугу ж.б.); окуудагы 

көрсөткүчтөрдүн жогорку жетишкендиктери же төмөнкү даражасы ж.б. 

Сабактагы жогорку жетишкендиктерге ээ болгон жана таланттуу балдарга 

карата кемсинтүүчү жана кордоочу аттарды берүүдө, акцент баарынан мурун 

алардын таланттуулугуна эмес, тышкы келбетинин же жүрүм-турумунун 

өзгөчөлүктөрүнө жасалат. 

Көпчүлүк учурда эркек балдар физикалык агрессияга, ал эми кыздар 

болсо вербалдык агрессияга ыкташат. Бул алардын гендердик 

социалдашуусунун өзгөчөлүктөрү менен байланышкан. Кыздардын агрессиясы 

жашыруун формада жана негизинен вербалдык мүнөздө болот. Алар 

шылдыңдашат, манипуляциялашат, ушактарды таратышат, аралашкан 

чөйрөсүнөн чыгарып таштоо үчүн шарттарды түзүшөт, башка балдарды да 

тукурушат. Агрессия көрсөткөн кыздар агрессиялык жүрүм-турумдарын ата-

энелердин жана мугалимдердин өз убагында көрсөтүлгөн жардамы менен 

оӊолушат. 

Агрессивдүү жоруктардын келип чыгышынын себептери катары 

төмөндөгүлөрдү бөлүп көрсөтүүгө болот: -психофизиологиялык (өспүрүм 

курактын өзгөчөлүктөрүнө байланыштуу); нервдик-психикалык оорулар; 

физикалык жетишпегендиктер, сырткы кебетесиндеги кополдуктар, тилдик жана 

конституциялык-соматикалык мүнөздөгү кемчиликтер, зыяндуу адат, 

көнүмүштөр (алкоголизм, наркомания, токсикомания ж.б.); чоңдор жана өз 

курдаштары менен мамиле түзүү, коммуникация системасынын бузулушу, өз ара 

түшүнүүнүн жоктугу, коомдук нормалардан жана талаптардан, чектен чыккан 

жүрүм-турум, өспүрүмдүн эмоциялык жактан жабыркашы, стресс, депрессия; 

жашоодогу экстремалдык катаал учурлар ж.б. 

Жогорку класстын окуучусу өзүн реализациялоо үчүн  да агрессивдүү иш-

аракетке барат. Педагогикалык сөздүктө, «агрессивдүү иш-аракет кандайдыр 

бир максатты көздөп, психикалык жактан женилдөөнүн жолун издеп, инсандын 

ишке ашыра албай калган же ашыра албай жүргөн муктаждыктарын 

канааттандыруу ж.б.у.с. үчүн жасалышы мүмкүн. Аны өзүн реализациялоо жана 

өзүн көрсөтүү, табуунун формасы катары да эсептесе болот». (Ю.В. Егошкин, 

В.С. Мерлин, Г.Е. Сухарева ж.б.)   

Жогорку класстын окуучуларынын агрессивдүүлүгүн жоюу 

педагогикалык шарттарга байланыштуу болот. Илимий булактарга, 

педагогикалык практикага жана изилдөөлөрүбүздүн материалдарына таянуу 

менен окуучулардын агрессивдүүлүгүн жоюунун натыйжалуулугун камсыз 

кылган төмөндөгү педагогикалык шарттарды белгилейбиз: 

– мугалимдердин «агрессия», «агрессивдүүлүк», «агрессивдүү жүрүм 

турум» жана окуучулардын арасында таралган агрессивдүүлүктү жоюунун 

маселелери боюнча түшүнүктөрүн тереңдетүү; 

– агрессивдүү жүрүм-турумдары бар окуучулар менен иштөөгө 

компетенттүү адистерди тартуу (социалдык педагогдорду,психологдорду. 

тарбия иштери боюнча мектеп директорунун орун басарын, тажрыйбалуу 

мугалимдерди ж.б.); 

– тарбиялык иштердин инсанга багытталган мамиле жасоого, гуманизм 

ж.б.принциптерине негизделиши; 

– окуучулардын агрессивдүүлүгүн жоюуга багытталган иш-аракеттерге 

үлгүлүү ата-энелерди тартуу менен алардын жоопкерчиликтерин арттыруу; 

– тарбиялык иштердин алгылыктуу форма жана методдорун 

каражаттарын пайдалануу; 

– үйдө, мектепте, класс коллективинде жагымдуу эмоционалдык 

предметтик-мейкиндик чөйрөнү түзүү; 

– педагогдун кесиптик жана социалдык позициясынын өнүгүшү;  

– агрессивдүү балдарды чыгармачыл иштерге тартуу; 

– тарбиялык иштерде элдик педагогиканын каражаттарын кеңири 

колдонуу; 

– агрессивдүүлүктү жоюу иштеринин системасынын моделинин 

түзүлүшү жана программанын иштелип чыгышы; 

тарбиялык иштердин системасында маалыматтык технологияларды жана 

компьютердик техниканы кеңири колдонуу. 

Мектеп окуучуларынын агрессивдүүлүгүн жоюунун төмөндөгүдөй 

жолдорун бөлүп көрсөтүүгө болот: бул окуучуларды этикалык маданиятка, 

ыймандуулукка, адептүүлүккө, жоопкерчиликке үйрөтүү; окуучунун жана анын 

үй-бүлөсүнүн жашоо шарттары менен жакындан таанышуу, балага социалдык-

педагогикалык жардам көрсөтүү, социалдык жактан колдоо чараларын көрүү, эс 

алуусун уюштурууга көмөктөшүү, баланын көйгөйлөрүн чечүүгө ата-энесин, 

коомчулукту жана атайын адистерди тартуу, катыштыруу. 

Экинчи бап «Жогорку класстын окуучуларынын агрессивдүүлүгүн 

изилдөөнүн методикасы жана материалдары» – деп аталат. Проблеманын 

натыйжалуу чечилиши изилдөөнүн методологиялык жактан негизделишине 

жана методдорун туура тандап алынышына байланыштуу болот. «Кыргызстанда 

мектеп окуучуларын тарбиялоонун концепциясына» (2014-ж.) жана укуктук-

нормативдик расмий документтердин талаптарына ылайык жогорку класстын 

окуучуларынын агрессивдүүлүгүн жоюуну коомдогу социалдык-экономикалык 

өзгөрүүлөрдүн шарттарына ылайык методологиялык жактан негиздөөнүн 

зарылдыгы келип чыкты. Методологиялык негиз жогорку класстын 

окуучуларынын агрессивдүүлүгүн жоюуну изилдөөнүн методдорун, анын 

педагогикалык шарттарын, критерийлерин, деңгээлин, технологиясын 

аныктоого жардам берет. Изилдөөнүн методологиясын системдүүлүк, 

этнопедагогикалык, иш-аракеттик, инсандык мамиле түздү. Педагогикалык 

практикада жогорку класстын окуучуларынын агрессивдүүлүгүн жана анын 

пайда болушун ар түрдүүчө түшүнүшүп, баалашып, ага карата иш-аракет 

жасашат. Мына ушуга байланыштуу изилдөөнүн методдорунун комплексин 

колдонуу жана методикасын конструкциялоо алынган материалдардын 

ишенимдүүлүгүн, далилдүүлүгүн камсыз кылат.  

Жогоруда белгиленген мамиле жасоонун багыттары изилдөөнүн 

максатына жана милдеттерине ылайык төмөндөгүдөй жалпы педагогикалык 

жана атайын методдордун комплексин тандап алууга негиз болду: теориялык 

(педагогикалык жана психологиялык теорияларды талдоо жана синтездөө, 

моделдештирүү методу,); эмпирикалык (аңгемелешүү, педагогикалык байкоо 

жүргүзүү, интервью алуу, анкеталык сурамжылоо, педагогикалык эксперимент, 

«Басса-Даркинин» тести, математикалык методдор); атайын (педагогикалык 

коррекциялоо, көзгө илбөө методу, метод фиктивной мнимой коррекции, жалгыз 

баланын кемчиликтерин коррекциялоо, эмгектерапия тандалган иш-аракет, 

тренинг ж.б.); математикалык методдор. 

Изилдөөнүн объектиси – мектептин жогорку классында окуган 

агрессивдүү окуучулар.  

Изилдөөнүн предмети – жогорку класстын окуучусунун агрессивдүү 

жүрүм-турумун жоюунун педагогикалык шарттары.   

Изилдөөнүн эксперименталдык базасы болуп И. Арабаев атындагы 

КМУнун колледжи, Талас областынын А. Огомбаев атындагы орто мектеби, М. 

Козубеков атындагы орто мектеби, Долоно орто мектеби, Ысык-Көл облусунун 

К. Эгембердиев атындагы №17 Сары-Тологой орто мектеби жана Бишкек 

шаарындагы №68 билим берүү комплекс-гимназиясы тандалып алынды. 

Изилдөөдө коюлган максатына ылайык педагогикалык эксперимент 2015-

2020-жж. аралыгында үч этапта өткөрүлдү. Ар бир этаптын максаты жана 

милдети аныкталып, аларга ылайык изилдөөнүн методдорунун комплекси 

колдонулду, иштери жыйынтыкталды, педагогикалык эксперимент 

жыйынтыкталды.  

Изилдөөнүн жүрүшүндө изилдөө методдордун комплексин колдонуу 

агрессивдүүлүктүн пайда болушуна таасирин тийгизген факторлорду, анын 

мазмундук компоненттерин (когнитивдик, мотивациялык, иш-аракеттик, 

баалочу-жыйынтыктоочу), критерийлерин аныктоого мүмкүндүк берди (1-

таблица). 

 

1-Таблица. Жогорку класстын окуучуларынын агрессивдүүлүгүнүн 

компоненттери жана критерийлери 

№ Компоненттер Критерийлер 

1

1. 

Когнитивдик - адеп-ахлактык жүрүм турумдарды билиши  

- укуктук билим алуунун жана укуктук эрежелерди 

билиши; 

 - укуктук мыйзамдарын негизин түшүнүүсү. 

     

2 Мотивациялык 

 

- өзүнүн адекваттуу эмес жүрүм-турумдарын 

түшүнөт; 

- агрессивдүү жүрүм-туруму менен ийгиликке жете 

турганын билет;  

- агрессивдүү болсо дагы окуучунун өзүн балоосу 

жогору;  

- иш-аракети негативдүү болсо дагы мотивациялай 

алат. 

3

2. 

Иш-аракеттик - өзүнүн агрессивдүү иш-аракетине дайыма 

ишеними бар; 

- бааралашуу, пикир алуушу маданияты төмөн; 

- коомдоо терс бааланган жүрүм-туруму пайда 

болот. 

- агрессивдүү иш-аракетин башкаларга таңуулайт 

ж.б. 

4

3. 

Баалочу-

мазмундук-

жыйынтык 

тоочу 

- агрессивдүү жүрүм-турумун жетишкендик катары 

баалайт; 

- агрессивдүү жүрүм-турумду түшүнүү менен өзүн-

өзү жөнгө салат. 

- агрессивдүү жүрүм-туруму менен башкаларга 

көрүнгүсү келет ж.б. 

 

 

Аныктоочу эксперименттин жүрүшүндө жогорку класстын 

окуучуларынын агрессивдүү жүрүм-турумунун жогоруда көрсөтүлгөн 

компоненттерге ылайык атайын тесттердин жардамы менен жогорку, орто, 

төмөнкү деңгээлдерин аныктай алдык. 

Жогорку деңгээл (85-100 балл) – окуучунун дайыма ачуусу бат келет, өтө 

күчтүү реакциясы бар, кол салуудан кайра тартпайт, агрессивдүүлүктүн бардык 

түрлөрү кездешет. 

Орто деңгээл (76-85 балл) – окуучу өзүнө туура эмес мамиле жасаганда 

гана өтө агрессивдүү болуп калат, тайманбайт. 

Төмөнкү деңгээл (55-75 балл) – окуучу айрым учурларда гана өзүн 

кармана албайт, башкаларга кол салбайт, өзүн коргоодо гана агрессивдүү болот. 

Педагогикалык жана психологиялык адабияттарда окуучулардын 

агрессивдүүлүгүн жоюу баланын өнүгүүсүнүн мыйзам ченемдүүлүктөрүн 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Максаты: жогорку класстын окуучуларынын агрессивдүү жоруктарын жоюу 

Максаттык блок 
Жогорку класстын окуучуларынын 

агрессивдүү жоруктарын жоюу 

Билимдер, кɵз караштар 

Сүрөт 1. Жогорку класстын окуучуларынын агрессивдүү жоруктарын 

жоюунун модели. 

эске алуу менен чоңдор менен кызматташтыкта ишке ашкан, активдүү иш-аракет 

катары аныкталган.  

Илимий адабияттарда моделдештирүү окуучуларга билим жана тарбия 

берүүдө мааниге ээ боло тургандыгы белгиленген. Мына ушуга байланыштуу 

теориялык булактарга, аныктоочу эксперименттин жыйынтыктарына жана 

жогоруда белгиленген методологиялык талаптарга таянуу коррекциялык 

иштерде социалдык абалды оптималдаштырууга, баланын иш-аракетинин 

түрлөрүн өнүктүрүүгө, жаш курактык-психологиялык жаңы түзүлүштөрдү 

калыптандырууга көңүл бөлүп, жогорку класстын окуучуларынын агрессивдүү 

жоруктарын жоюунун моделин түздүк (1-сүрөт). Моделди окуучунун 

агрессивдүү жоруктарын жоюунун үлгүсү катары карасак болот. Жогорку 

класстын окуучуларынын арасында пайда болгон агрессивдүү жоруктарды 

жоюунун модели максаттык, мазмундук, технологиялык жана баалоочу-

жыйынтыктоочу блоктордон турат. Эгерде окуучуну субъект-инсан катары 

баалап, анын рухий-инсандык өнүгүүсүнө шарт түзүү менен моделди практикада 

пайдалануу жогорку класстын окуучуларынын агрессивдүүлүгүн жоюу, оӊдоо 

процесси натыйжалуу болот. 

Үчүнчү бап «Жогорку класстын окуучуларынын агрессивдүү 

жоруктарын жоюу боюнча педагогикалык эксперимент жана анын 

жыйынтыгы» деп аталат. Педагогикалык эксперименттин максаты изилдөөнүн 

жүрүшүндө иштелип чыккан моделдин жана педагогикалык шарттардын 

натыйжалуулугун аныктоо. 

Аныктоочу эксперименттин (2015-2017-жж.) максаты – жогорку класстын 

окуучуларынын арасындагы агрессивдүүлүк жоруктарын жана анын түрлөрүн, 

деңгээлин аныктоо. Мына ушул этапта төмөндөгүдөй милдеттер коюлду: 

жогорку класстын окуучуларынын арасындагы агрессивдүүлүктүн абалын 

үйрөнүү жана талдоо; Республикабыздын мектептеринде топтолгон 

тажрыйбаларды үйрөнүү; мектептердеги бул багыттардагы окуу тарбия ишинин 

маанисин аныктоо; мугалимдердин жана ата-энелердин проблема боюнча көз 

караштарын талдоо; окуучулардын «агрессия», «агрессивдүүлүк» жөнүндөгү 

түшүнүктөрүн жана алдардын арасында таралган агрессивдүүлүк жоруктарынын 

түрлөрүн аныктоо; окуучулардын агрессивдүүлүк жоруктарын жоюунун 

педагогикалык шарттарын жана теориялык моделин аныктоо. 

Изилдөөнүн алгачкы этабында тандалып алынган мектептердин бардык 

жогорку класстын окуучуларынын жүрүм-турум эрежелерин сакташы боюнча 

бɵлүнүшүн аныктай алдык (№2-таблица). 

 

2-Таблица. – Мектептин жогорку класстын окуучуларында 

агрессивдүүлүгү боюнча бөлүнүшү (% менен) 
№ Агрессивдүүлүктүн түрү Окуучу 

нун саны (842) 

% катнашы 

1 Агресивдүүлүгү жок 194 23 

2 Агресивдүүлүгү жок, бирок коркунучтуу 

жагдайда өзүн коргоодо колдонот 

152 18 

3 Агресивдүүлүгү пайда болот, критикалык 

жагдайларда адекваттуу эмес колдонот 

160 19 

4 Бардык жагдайларда агрессивдүүлүгү 

дайым болуп турат 

177 21 

5 Өзгөчө күчтүү агрессивдүү реакциясы бар, 

дайыма болот 

159 19 

 

Алынган натыйжанын негизинде ЭТ (231 окуучу) жана ТТ (238 окуучу) 

аныкталып, агрессивдүү жүрүм-туруму байкалган окуучулар такталды. Бирок, 

мында мугалимдерге агрессивдүү окуучуларды сабактын жүрүшүнө тоскоолдук 

жараткан, сабакка кызыкпаган окуучулар же гиперактивдүү окуучулар менен 

алмаштырбашы керектиги эскертилди. Мектептерде социалдык педагог, класс 

жеткчилер менен бирдикте «агрессивдүү» деп белгиленген окуучулар такталды. 

Алардын жүрүм-туруму, иш-аракеттери бааланды. Андан кийин аларды 

агрессивдүү жүрүм-турум көрсөтпөгөн окуучулар менен салыштырдык. 

Алынган натыйжанын негизинде эксперименталдык жана текшерүүчү топтор 

аныкталды.  

Аныктоочу этапта мугалимдердин окуучулардын «агрессия», 

«агрессивдүүлүк», «агресивдүү жүрүм-турум» маселелерине байланышкан 

проблемаларды кандай түшүнүшө тургандыктарын аныктадык. Сурамжылоого 

катышкан (157) мугалимдердин 27 %ы толук, калгандары үстүртөн гана жооп 

бере алышты. Мына ушуга байланыштуу ЭТтун мугалимдерге атайын иштелип 

чыккан программа боюнча лекцияларды жана тренингдерди уюштурдук. 

Каралып жаткан маселе боюнча ата-энелердин арасында изилдөө 

жүргүзүлдү. «Агрессия» жөнүндө 8% ата-эненин гана түшүнүгү бар. Ал эми 

калган ата-энелер бул маселени балдардын арасындагы мушташ жана чыр-чатак 

деп эсептешкен. Мына ушуга байланыштуу ЭТ-тун окуучуларынын ата-

энелерине психологдордун, социалдык-педагогдордун катышуусу менен 

түшүндүрүү иштери системалуу жүргүзүлдү. Окуучу менен өз ара маданияттуу 

мамилешүүнүн багыттуулугун күчөтүү максатында ата-энелерге төмөндөгүдөй 

сунуштар берилди: окуучулардын өнүгүүсү үчүн жагымсыз, терс чөйрөлөрдүн 

таасиринен чектөөсү жана алардын кароосуз калуусун эске алуусу; агрессивдүү 

адамдар менен мамиле түзбөй, мээримдүү, адептүү, рухий өнүгүү жолунда 

жүргөн адамдар менен көбүрөөк баарлашууну камсыз кылуу; балдардын 

кызыгуусуна жараша, алардын бош убактыларында пайдалуу ишке тартуу, 

ийримдерге катыштыруу; адамзаттын өнүгүү жолунда айлана чөйрөдөгүлөрдү, 

анын ичинен жашоонун баркын баамдай билүүгө багыттоо. 

Аныктоочу эксперименттин жүрүшүндө ЭТ-тун жана ТТ-тун 

окуучуларынын агрессивдүүлүгүнүн жоруктарынын түрлөрү жана деңгээлдери 

аныкталды (3-таблица). Таблицадан биз эки топто бул көрсөткүч жалпы жонунан 

бирдей деңгээлде болгондугун көрө алабыз. 

 

3-Таблица. Жогорку класстын окуучуларынын агрессивдүүлүгүнүн 

деңгээлдери (% менен) 
№ Агрессивдүү

лүктүн 

түрү 

Агрессивдүүлүктүн деңгээли 

ТТ (238 окуучу) ЭТ (231 окуучу) 

Жогору 

(85) 

Орто  

(87) 

Төмөн 

(66) 

Жогору 

(83) 

Орто  

(81) 

Төмөн 

(67) 

оку

у-чу 

% окуу

-чу 

% окуу

-чу 

% окуу

-чу 

% окуу

-чу 

% окуу

-чу 

% 

1 Физикалык 21 25 20 23 17 26 22 27 19 23 18 27 

2 Кибербул 

линг 

18 21 19 22 16 24 19 23 17 21 16 24 

3 Рэкэт 17 20 17 19 12 18 17 20 15 19 11 16 

4 Хейзинг 13 15 14 16 11 17 12 14 14 17 11 16 

5 Буллинг 9 10 11 12 7 11 8 10 10 12 9 14 

6 Дискрими 

нация 

4 5 4 6 3 4 3 4 4 5 2 3 

7 Сексуалдык 

агрессия 

3 4 2 2 - - 2 2 2 3 - - 

 

Мына ушул агрессивдүүлүктүн түрлɵрүнүн таралышын ɵлкɵдɵгү 

социалдык-экономикалык абал, мектептеги жана үй-бүлөдөгү өз ара 

мамилелешүү маданиятынын денгээли, өспүрүмдүн жеке өзгөчөлүктөрү ж.б. 

жагдайлар менен байланыша тургандыгын белгилемекчибиз. Мектептерде 

агрессивдүү жоруктардын жайылышы коомдогу агрессияны, социалдык-

экономикалык теӊсиздикти, саясий шарттарды, маданий нормаларды, 

салттарды, баалуулуктарды, мыйзамдардын сакталышын чагылдырат. Жакшы 

камсыз болгон, жогорку социалдык статустагы үй-бүлөлөрдөн чыккан 

окуучулар аз камсыз болгон үй-бүлөлөрдөн чыккан окуучуларды теңине албаган 

учурлар кездешет. Бул жагдайда алар өздөрүнүн таарынтуучуларына физикалык 

агрессия менен жооп беришет. Айрым учурларда физикалык кысым социалдык 

адилеттүүлүктү калыбына келтирүүнүн жана өзүн-өзү ырастоонун ыкмасы 

болсо, кээде кырдаалдык факторлор агрессивдүү аракеттерди жасоого шарт 

түзɵт же тоскоолдук жаратышы мүмкүн. 

Аныктоочу экспериментте ЭТ-тун жана ТТ-тун окуучуларынын 

агрессивдүүлүк тууралуу билиминин жана аны жоюуга багытталган 

ишмердүүлүгүнүн калыптануусунун көрсөткүчтөрү (3-таблица) 

агрессивдүүлүгүнүн мотивациялык, когнитивдик, иш-аракеттик, баалоочу-

жыйынтыктоочу компоненттеринин (4-таблица) жана алардын деңгээлдери 

аныкталды. 3- жана 4-таблицалардан аныктоочу этапта бул көрсөткүчтөр эки 

топто тең негизинен бирдей экендигин көрө алабыз. 

Аныктоочу этапта алынган изилдөөнүн жыйынтыгы жогорку класстын 

окуучуларынын арасындагы агрессивдүүлүк жоруктарын жоюунун моделин, 

педагогикалык шарттарын, калыптандыруучу этапта колдонулуучу 

материалдардын мазмунун, форма жана методдорун тактоодо, аныктоодо 

мааниге ээ болду. 

Экинчи этапта (2017-2019-жж.) жогорку класстын окуучуларынын 

агрессивдүүлүгүн жоюунун моделин жана аныкталган педагогикалык 

шарттардын натыйжалуулугу аныкталды. Жогорку класстын окуучуларынын 

агрессивдүү жоруктарын жоюу окуу процессинде жана класстан жана мектептен 

тышкаркы иштердин системасында жүргүгүзүлдү. Мына ушул маселеге 

байланыштуу атайын курстун программасы түзүлгөн.  

Программалык материалдарды окутууда окуучулар этика, мораль, укуктук 

маданият, адептүүлүк, адептүү жүрүм-турум ж.б.у.с. маселелер боюнча 

теориялык маалыматтарга ээ болушту. Окутуу процессинин жүрүшүндө 

окутуунун активдүү методдорду (семинар, тренинг, ишкер оюндар ж.б.) 

пайдаландык. Окуучулардын бул түшүнүктөрүнүн негизинде агрессивдүүлүк, 

анын өзгөчөлүктөрү, негативдүү жагдайлары менен тааныштырдык. 

Педагогикалык эксперименттин жүрүшүндө ЭТ-тун окуучулары менен иш алып 

барууда ички иштер, саламаттыкты сактоо, социалдык коргоо, жергиликтүү 

өзүн-өзү башкаруу органдарынын, коомдук уюмдардын, окуу жайлардын, ата-

энелер коомчулугунун өкүлдөрү системалуу катышышты. Алардын жардамы 

менен класстан тышкаркы тарбиялык иштердин системасы (диспуттар, 

лекциялар, жолугушуулар, экскурсиялар ж.б). өткөрүлдү. Өзгөчө агрессивдүү 

жүрүм-туруму бар окуучулар менен жекече иш алып барууга көңүл бөлүндү. 

Калыптандыруучу эксперименттин соңунда жогорку класстын 

окуучуларынын агрессивдүүлүк тууралуу билиминин жана аны жоюуга 

багытталган ишмердүүлүгүнүн калыптануусунун көрсөткүчтөрү, жалпы 

деңгээли, мотивациялык, когнитивдик, иш-аракеттик компоненттеринин 

ɵзгɵрүшүнүн динамикасы атайын изилдөөнүн методдорунун комплексин 

(анкета алуу, тестирлөө, аңгемелешүү ж.б.) колдонуу менен текшерилди. 

Педагогикалык эксперименттин соңунда ЭТ-тун окуучуларынын этика, 

мораль, укуктук маданият, агрессивдүүлүк боюнча билимин жогорулагандыгын 

байкай алабыз (4-таблица). Анткени, атайын түзүлгөн программаны окутууда ар 

бир теамага ылайык кошумча тапшырмалар берилип, ар түрдүү коомдук иш 

чараларга тартылды. 

 

4-таблица. – Жогорку класстын окуучуларынын агрессивдүүлүк тууралуу 

билиминин жана аны жоюуга багытталган ишмердүүлүгүнүн түшүнүгүнүн 

калыптануусунун деңгээлдери (% менен) 
№ Текшерүүнүн багыты 

 

 

Эт( 231 окуучу) Тт( 238окуучу) 

Эксп.-ке 

чейин 

Эксп-тен 

кийин 

Эксп.-ке 

чейин 

Эксп.-тен 

кийин 

1 Этика, укуктук предметке 

байланышкан агрессивдүүлүк 

тууралуу билимди 

өздөштүрүүсүнүн деңгээли: 

    

 Жогору 16% (37) 37% (85) 14% (33) 19% (45) 

 Орто 52% (120) 48% (111) 57% (136) 59% (141) 

 Төмөн 32% (74) 15% (35) 29% (69) 22% (52) 

2. Агрессивдүүлүктүн алдын 

алуу, болтурбоо жана жоюуга 

багытталган өздүк 

ишмердүүлүгүнүн деңгээли 

    

 Жогору 18% (42) 40% (92) 16% (38) 21% (50) 

 Орто 57% (132) 48% (111) 56% (133) 53% (126) 

 Төмөн 25% (57) 12% (28) 28% (67) 26% (62) 

 

4-таблицадан аныктоочу этапта ЭТ-тун окуучуларынын адеп-ахлактык, 

этика, укуктук билим алуунун жана укуктук эрежелерди сактоо керектигин 

агрессия жана агрессивдүүлүк тууралуу маалыматтарды түшүнгөндөрүн 

жогорку деңгээли 16%, орточо 52%, төмөнкү деңгээл 32% болгон. 

Эксперименттен кийин бул көрсөткүчтөр жогорку 37%,орточо 48%, төмөн 15% 

болгон. Эксперименталдык топтун окуучулары ар кандай агрессия, конфликтик 

окуялар ж.б. болуп калса, аларды моралдык, укуктук жол менен чечүүгө басым 

жасагандыгы менен айырмаланышты. Алар агрессивдүүлүктүн алдын алып, 

болтурбоо үчүн ар бир инсанды жакшы калыптанган моралдык сапаттары, 

укукту билимдери болушу керектигин баса белгилешкен.  

Ал эми ТТ-то – экспериментке чейин 14 %, 57%, жана 29% ды түзсө, 

эксперименттен кийин 19 %, 59%, 22% түзгөн. ТТ-тун окуучулары мына 

ушундай абалды чечүүдө агрессивдүүлүккө бат алдыргындыктарын байкай 

алдык. Бул жагдайды алардын көпчүлүгүнүн агрессивдүүлүк тууралуу 

түшүнүктөрдүн, этика, мораль, укук боюнча билимдеринин төмөндүгү менен 

түшүндүрө алабыз. 

ЭТ-то агрессивдүүлүктүн алдын алуу, болтурбоо жана жоюуга 

багытталган өздүк сапаттар экспериментке чейин жогорку деңгээл 18%, орто 

деңгээл 57%, төмөнкү 25% болсо эксперименттен кийин бул көрсөткүч 40%, 

48%, 12% болгон. Ал эми ТТ-то бул көрсөткүч экспериментке чейин 16%, 56%, 

28% болсо, эксперименттен кийин 21%, 53% жана 26%ды түздү. ЭТ-тун 

окуучуларынын 88%ы ар кандай агрессия, конфликтик окуялар ж.б. болуп калса, 

аларды моралдык, укуктук жол менен чечүүгө басым жасашканы, мыйзамга 

таянып иш кылууну көздөгөнү менен айырмаланышты. ТТ-тун окуучуларынын 

78%ы ушундай максатты көздөшөт. 

Жыйынтыктоочу этаптагы өзүн-өзү талдоонун көрсөткүчтөрүндө ЭТ-тун 

окуучулары этика, укуктук предметке байланышкан агрессивдүүлүк тууралуу өз 

алдынча билим алууга аракеттенгендер 82,2 % болсо, ТТ-то 44,6 %; этикалык, 

юридикалык сабаттуулук ЭТ-то 82,7 %, ал эми ТТ-то - 52,7 % болгон.  

ЭТ-то агрессивдүүлүктүн алдын алуу, болтурбоо жана жоюуга 

багытталган өздүк сапаттардын динамикалык өсүшү (73,5 %) түздү, ал эми ТТ-

то мындай көрсөткүч (54,9 %). Ар кандай конфликтик окуялар, кырдаал ж.б. 

болуп калганда ЭТ-тун окуучулардын 87,9% мыйзамга таянып иш кылууну 

көздөшсө, ТТ-тун окуучулардын 58,1% ушундай максатты көздөшөт. 

Педагогикалык эксперименттин соңунда жогорку класстын 

окуучуларынын агрессивдүүлүгүнүн компоненттери өзгөргөндүгүн аныктай 

алдык. (5-таблица).  

 

5-Таблица. – Жогорку класстын окуучуларынын агрессивдүүлүгүнүн 

компоненттеринин өзгөрүшүнүн динамикасы (% менен) 
№ 

 

 

Топтор 

 

Компо- 

ненттер 

ТТ ( 238 окуучу) ЭТ( 231 окуучу) 

Эксп. чейин Эксп. кийин Эксп. чейин Эксп. кийин 

1 Мотивациялык 

Жогору 

Орточо 

Төмөн 

 

41% (97) 

52% (124) 

7% (17) 

 

32% (76) 

48% (114) 

20% (48) 

 

43% (99) 

49% (113) 

8% (19) 

 

27% (63) 

41% (94) 

    32% (74) 

2 Когнитивдик  

Жогору 

Орточо 

Төмөн 

 

39% (93) 

48%  (114) 

13%  (31) 

 

31% (74) 

43% (103) 

26% (61) 

 

41% (95) 

45% (104) 

14% (32) 

 

23% (53) 

36% (83) 

41% (95) 

3 Иш-аракеттик 

Жогору 

Орточо 

Төмөн 

 

41% (98) 

50% (119) 

9% (21) 

 

40% (95) 

49% (117) 

11% (26) 

 

41% (94) 

51% (118) 

8% (19) 

 

33% (76) 

40% (93) 

27% (62) 

4 Баалоочу- 

жыйынтыктоочу 

Жогору 

Орточо 

Төмөн 

 

 

38% (90) 

45% (107) 

17% (41) 

 

 

33% (79) 

42% (100) 

25% (59) 

 

 

40% (93) 

39% (90) 

21% (48) 

 

 

35% (81) 

33% (76) 

32% (74) 

Таблицадан алгачкы этапта жогорку класстын окуучуларынын 

агрессивдүүлүгүнүн компоненттери көрсөткүчү бирдей деңгээлде болсо, 

педагогикалык эксперименттен кийин ЭТ-тун окуучуларынын агрессивдүүлүк 

жоруктарынын компоненттери ТТ-тун окуучуларыныкынан айырмаланып турат. 

Бул жагдайды ЭТ-тун окуучулары атайын максаттуу билим жана тарбия 

алгандыгы, оң натыйжаны камсыз кылган ар түрдүү коомдук иштерге, 

кызыгуусуна жараша ар кандай ийримдерге катышкандыгы, улуу адамдардын 

акыл насааты ж.б.у.с жагдайлар таасир эткендиги менен түшүндүрө алабыз. 

Педагогикалык-эксперименталдык иштин жыйынтыгында жогорку 

класстын окуучуларынын агрессивдүүлүгүнүн деңгээлинин өзгөрүү 

динамикасын аныктай алдык. Педагогикалык эксперименттин соңунда ЭТ-тун 

окуучуларынын арасында агрессивдүүлүктүн жалпы деңгээли ТТ-тун 

окуучуларыныкына караганда азайгандыгын көрө алабыз (6-таблица). 

 

6-Таблица. – Жогорку класстын окуучуларынын агрессивдүүлүгүнүн 

деңгээлинин өзгөрүү динамикасы (% менен) 

№ 

 

 

Топтор 

 

Деңгээл 

Текшерүүчү топ 

(238 окуучу) 

Эксперименталдык топ 

(231 окуучу) 

Эксп. 

чейин 

Эксп. 

кийин 

Эксп. 

чейин 

Эксп. кийин 

1 Жогорку 38% (90) 28% (67) 36% (83) 9% (21) 

2 Орто 34% (81) 24% (57) 35% (81) 16% (37) 

3 Төмөн 28% (67) 8% (19) 29% (67) 14% (32) 

4 Агрессивдүү

лүгү жоюлган 

 40% (95)  61% (141) 

 

Таблицадан аныктоочу экспериментте ЭТ-то агрессивдүү жоруктарга 231 

окуучу ээ болсо (100%), эксперименттин соңунда 141 окуучу (61%) калган, ал 

эми бул көрсөткүч ТТ-то 238 окуучунун (100%) ичинен 95 (40%) калган. Демек, 

жогорку класстын окуучуларынын арасында кеңири орун ала баштаган 

агрессивдүү жоруктарын жоюуда максаттуу багытталган окуу тарбия иштери, 

педагогикалык шарттар, теориялык модель натыйжаны камсыз кыла 

тургандыгын көрсөтүүгө мүмкүндүк берди. 

КОРУТУНДУ 

1. Коомдогу социалдык-экономикалык ɵзгɵрүүлɵрдүн шартында 

жогорку класстын окуучуларынын арасында агрессивдүүлүктүн кɵбɵйүшү, 

жүрүм-турумундагы агрессивдүү жоруктары жана аны жоюу проблемасынын 

теориядагы жана практикадагы абалы илимий негизделген педагогикалык 

шарттарды, алгылыктуу формаларды, методдорду жана технологияларды иштеп 

чыгуунун зарылдыгын алып келди. Жогорку класстын окуучуларынын 

агрессивдүүлүгүн жоюу кең мааниде алганда – окуучуларга жардам кɵрсɵтүү 

үчүн ар түрдүү мүнɵздɵгү иш-чаралардын комплексин иштеп чыгуу, тар 

маанисинде – окуучулардын социалдашуусуна терс таасирин тийгизген чɵйрɵнү 

четтетүү менен мүнɵздɵлɵт жана аларды жоюуда социалдык-коргоочу, 

тарбиялык, компенсатордук жана стимулдаштыруучу функцияларды аткарат. 

2. Жогорку класстын окуучуларынын агрессивдүүлүгүнүн келип 

чыгышынын факторлору (чөйрө жана кырдаалдык, инсандык, социалдык, үй 

бүлөлүк), коомдогу өзгөрүүлөрдүн натыйжасында пайда болгон жогорку 

класстын окуучуларынын агрессивдүү жоруктарынын келип чыгышынын 

себептери (өспүрүмдөрдүн коомдо жашоо тууралуу тажырыйбасынын аздыгы, 

алардагы эмпатиянын деӊгээлинин төмөндүгү, өспүрүм курактагы 

окуучулардын өзүн реализациялоодогу мүмкүнчүлүктөрүнүн чектелгендиги, 

чоӊдордун же курбуларынын агрессивдүү жүрүм-турумдарын идеалдаштыруу 

жана аларды тууроо; чоӊдордун балдарга болгон чектен чыккан 

агрессивдүүлүгү) жана алардын мазмундары, окуу-тарбия ишинин жүрүшүндө 

агрессивдүүлүктү алдын алуунун жана жоюунун педагогикалык-психологиялык 

механизмдери, тарбия иштеринин алгылыктуу формалары, усулдары аныкталды. 

3. Жогорку класстын окуучуларынын агрессивдүүлүгүн жоюу – 

критерийлерди жана деңгээлдерди аныктоонун теориялык моделин иштеп 

чыгууну, педагогикалык шарттарды аныктоону талап кылды. Алар: агрессивдүү 

жүрүм-турумду алдын алууга багытталып, инсандын руханий өнүгүүсүн максат 

кылган педагогикалык агартуучулук ишмердүүлүк, билим берүү процессинин 

бардык катышуучулары үчүн маселени актуалдаштыруу аркылуу ушул 

проблеманы алдын алуу; агрессивдүү жүрүм-турумду локализациялоо же 

токтотуунун шарты катары “агрессорлор жана агрессияга кабылгандар” менен 

педагогикалык иш алып барууну көӊүл борборуна алуу; жогорку класстын 

окуучуларынын өзүн реализациялоого мүмкүндүк бере турган чөйрөнү түзүү. 

Жогорку класстын окуучуларынын арасында пайда болгон агрессивдүүлүктү 

жоюунун натыйжалуулугу когнитивдик, мотивациялык, мазмундук, 

технологиялык, баалоочу-жыйынтыктоочу компоненттерден тургандыгы 

далилденди. 

4. Аныкталган  теориялык моделди педагогикалык эксперимент аркылуу 

текшерүүнүн натыйжалары мектепте жогорку класстын окуучуларынын 

агрессивдүү жоруктарын жоюунун педагогикалык шарттарын ишке ашыруу 

маселесин жана илимий практикалык сунуштарды иштеп чыгууга шарттап оң 

натыйжаны камсыз кылды. Изилдɵɵнүн алгачкы этабында эксперименталдык 

группада аныктоочу деңгээл 36%, орточо 35 %. Тɵмɵнкү 29 % болгон. Ал эми 

текшерүүчү топто бул кɵрсɵткүчтɵр 38 %, 34%, 28 %ды түзгɵн. Эксперименттин 

соңунда ЭТ то жогорку деңгээл 9%, орто деңгээл 16%. Тɵмɵнкү деңгээл 14 %ды 

түзүп, 61% да агрессивдүүлүк жоголгон. Бул кɵрсɵткүч текшерүүчү топто 

калыптандыруучу этапта 28%, орто деңгээл 24%, тɵмɵнкү деңгээл 8% ды түзүп, 

40%ында гана агрессивдүүлүк жоюлган. 

Демек, педагогикалык эксперименттин жыйынтыктары аныкталган 

теориялык моделди  жана педагогикалык шарттарды колдонуу менен максаттуу 

жүргүзүлгɵн окуу тарбия иши жогорку класстын окуучуларынын 

агрессивдүүлүгүн жоюуда алгылыктуу мааниге ээ боло тургандыгын далилдеп 

турат.  

ПРАКТИКАЛЫК СУНУШТАР: 

1. Мектепте жогорку класстын окуучуларынын агрессивдүүлүгүн жоюу 

ишинде КРда топтолгон илимий жетишкендиктерди жана педагогикалык 

тажрыйбаларды жергиликтүү шарттарды эске алып чыгармачылык менен 

колдонуу. 

2. Мектепте жогорку класстын окуучуларынын агрессивдүү жоруктарын 

жоюу ишинде аныкталган педагогикалык шарттарды жана теориялык моделди, 

форма жана методдорду пайдалануу; 

3. Мугалимдер, ата-энелер жана окуучулар үчүн кошумча адабияттарды 

чыгаруу. 

4. Ата-энелерди, коомчулуктун кеңири массасын тарбиялык иштерге 

тартуу. 

5. Мугалимдердин окуучулардын агрессивдүүлүгүн жоюу маселеси 

боюнча квалификациясын жогорулатуу. 

Толоев Максатбек Жеңишовичтин «Жогорку класстын мектеп 

окуучуларынын агрессивдүүлүк жоруктарын жоюунун педагогикалык 

шарттары» аттуу темадагы 13.00.01 – жалпы педагогика, педагогиканын 

жана билим берүүнүн тарыхы боюнча педагогика илимдеринин кандидаты 

окумуштуулук даражасын изденип алуу үчүн жазылган диссертациясынын  

 

РЕЗЮМЕСИ 

 

Түйүндүү сөздөр: тарбиялоо, агрессия, агрессивдүүлүк, агрессивдүү 

жүрүм-турум, модель, педагогикалык шарт, окутуу, калыптандыруу. 

Изилдөөнүн максаты: жогорку класстын мектеп окуучуларынын 

агрессивдүү жоруктарды жоюунун педагогикалык негиздерин, шарттарын 

аныктоо жана аларды эксперименталдык текшерүүдɵн ɵткɵрүү. 

Изилдөөнүн объектиси: жогорку класстын окуучуларынын агрессивдүү 

жүрүм-турумун жоюуга багытталаган педагогикалык процесси.  

Изилдөөнүн предмети: жогорку класстын окуучуларынын агрессивдүү 

жүрүм-турумун жоюунун педагогикалык шарттары. 

Изилдөөнүн методдору: философиялык, педагогикалык, психологиялык, 

экологиялык, окуу-методикалык адабияттарды талдоо; окутуу-тарбиялоо 

процессине байкоо жүргүзүү; алдыңкы педагогикалык тажрыйбаларды үйрөнүү, 

аңгемелешүү, сурамжылоо; жалпылоо; педагогикалык эксперимент; 

математикалык жана статистикалык методдор. 

Алынган натыйжалардын илимий жаңылыгы: илимий булактарды 

талдоонун негизинде жогорку класстын окуучуларынын агрессивдүүлүгүнүн 

жоюу проблемасынын теориядагы жана практикадага абалы жана анын 

зарылдыгы аныкталды; жогорку класстын окуучуларынын агрессивдүүлүгүнүн 

мазмуну, келип чыгышынын өзгөчөлүктөрү, факторлору, себептерин, 

“агрессивдүүлүк”, “агрессиялык жүрүм-турум” түшүнүктөрүнүн мааниси, 

маңызы, функционалдык, структура-мазмундук мүнөздөмөлөрү, мазмуну 

такталды; жогорку класстын окуучуларынын агрессивдүүлүгүн жоюунун 

натыйжалуулугун камсыз кылган педагогикалык шарттарынын комплекси, 

теориялык модели, механизми, критерийлери, деңгээдери, аныкталды, 

педагогикалык шарттардын жана теориялык моделдин натыйжалуулугу 

педагогикалык экспериментте текшерилип, практикалык сунуштар иштелип 

чыккандыгында. 

Алынган натыйжалардын практикалык мааниси. Мектепте жогорку 

класстын окуучуларындагы агрессивдүүлүгүн аныктоонун жана жоюунун 

технологиясы, каражаттары, модели, уюштуруу-методикалык сунуштар, 

модели, мектеп мугалимдери, жогорку окуу жайдын студенттери жана ата-

энелер, класс жетекчилер тарабынан колдонсо болот.  

РЕЗЮМЕ 

 

диссертационного исследования Толоева Максатбека Женишовича на тему: 

«Педагогические условия устранения агрессивного поведения 

старшеклассников» на соискание учёной степени кандидата 

педагогических наук по специальности 13.00.01 – общая педагогика, 

история педагогики и образования 

 

Ключевые слова: воспитание, агрессия, агрессивность, агрессивное 

поведение, модель, педагогические условия, обучение, формирование. 

Цель исследования: определить педагогические условия и теоретическую 

модель устранения агрессивного поведения старшеклассников в школе, 

проверить их эффективность посредством педагогического эксперимента. 

Объект исследования: педагогический процесс, направленный на 

устранение агрессивного поведения старшеклассников. 

Предмет исследования: педагогические условия устранения 

агрессивного поведения старшеклассников.  

Методы исследования: анализ философской, педагогической, 

психологической, экологической, учебно-методической литературы; 

мониторинг учебного процесса; изучение лучших педагогических практик, 

интервью, опросы; обобщение; педагогический эксперимент; математические и 

статистические методы. 

Научная новизна полученных результатов. На основе анализа научных 

источников, касающихся проблемы исследования, состояния и необходимости 

проблемы преодоления агрессии старшеклассников в теории и на практике; 

уточнены содержание, особенности, факторы, причины агрессии 

старшеклассников, значение, сущность, функциональные, структурно-

смысловые характеристики понятий «агрессия», «агрессивное поведение»; 

Выявлен комплекс педагогических условий, теоретическая модель, механизм, 

критерии, уровни, обеспечивающие эффективность преодоления агрессии 

старшеклассников, эффективность педагогических условий и теоретическая 

модель проверена в педагогическом эксперименте и разработаны практические 

рекомендации. 

Практическая значимость полученных результатов. Технологии 

выявления и устранения агрессивного поведения старшеклассников, 

инструменты, методические рекомендации, теоретическая модель, выявленные 

в ходе исследования, могут использоваться школьными учителями, 

преподавателями университетов, студентами, стажерами, классными 

руководителями и родителями. 

SUMMARY 

 

dissertation research by Toloev Maksatbek Zhenishovich on the topic: 

"Pedagogical conditions for the correction of aggressive behavior of senior 

pupils" for the degree of candidate of pedagogical sciences in the specialty 

13.00.01 – general pedagogy, history of pedagogy and education 

 

Key words: education, aggression, aggressiveness, aggressive behavior, model, 

pedagogical conditions, training, formation. 

Purpose of the study: to determine the pedagogical conditions and a theoretical 

model for eliminating the aggressive behavior of senior pupils at school, to check their 

effectiveness through a pedagogical experiment. 

Object of research: the pedagogical process aimed at eliminating the aggressive 

behavior of high school students. 

Subject of the research: pedagogical conditions for the correction of aggressive 

behavior of high school students. 

Research methods: analysis of philosophical, pedagogical, psychological, 

ecological, educational and methodological literature; monitoring of the educational 

process; study of the best pedagogical practices, interviews, polls; generalization; 

pedagogical experiment; mathematical and statistical methods. 

Scientific novelty of the results obtained. Based on the analysis of scientific 

sources concerning the problem of research, the state and necessity of the problem of 

overcoming the aggression of high school students in theory and in practice; the 

content, features, factors, causes of aggression of high school students, meaning, 

essence, functional, structural and semantic characteristics of the concepts of 

"aggression", "aggressive behavior" have been clarified; A complex of pedagogical 

conditions, a theoretical model, mechanism, criteria, levels that ensure the 

effectiveness of overcoming the aggression of senior pupils, the effectiveness of 

pedagogical conditions and the theoretical model were tested in a pedagogical 

experiment and practical recommendations were developed. 

The practical significance of the results obtained. Technologies for 

identifying and eliminating aggressive behavior of high school students, tools, 

methodological recommendations, and a theoretical model identified in the course of 

the study can be used by school teachers, university professors, students, trainees, class 

teachers and parents. 

